
ନମୋ  ଦେଵ୍ୟୈ  ମହାଦେଵ୍ୟୈ  ଶିଵାୟୈ  ସତତଂ  ନମଃ  ।
ନମଃ  ପ୍ରକୃତ୍ୟୈ  ଭଦ୍ରାୟୈ  ନିୟତାଃ  ପ୍ରଣତାଃ  ସ୍ମତାମ୍  ॥  1
॥

ରୌଦ୍ରାୟୈ  ନମୋ  ନିତ୍ୟାୟୈ  ଗୌର୍ୟୈ  ଧାତ୍ର୍ୟୈ  ନମୋ  ନମଃ  ।
ଜ୍ୟୋତ୍ସ୍ନାୟୈ  ଚେଂଦୁରୂପିଣ୍ୟୈ  ସୁଖାୟୈ  ସତତଂ  ନମଃ  ॥  2 ॥

କଲ୍ୟାଣ୍ୟୈ  ପ୍ରଣତା  ଵୃଦ୍ଧ୍ୟୈ  ସିଦ୍ଧ୍ୟୈ  କୁର୍ମୋ  ନମୋ
ନମଃ  ।
ନୈରୃତ୍ୟୈ  ଭୂଭୃତାଂ  ଲକ୍ଷ୍ମ୍ୟୈ  ଶର୍ଵାଣ୍ୟୈ  ତେ  ନମୋ  ନମଃ
॥  3 ॥

ଦୁର୍ଗାୟୈ  ଦୁର୍ଗପାରାୟୈ  ସାରାୟୈ  ସର୍ଵକାରିଣ୍ୟୈ  ।
ଖ୍ୟାତ୍ୟୈ  ତଥୈଵ  କୃଷ୍ଣାୟୈ  ଧୂମ୍ରାୟୈ  ସତତଂ  ନମଃ  ॥  4 ॥

ଅତିସୌମ୍ୟାତିରୌଦ୍ରାୟୈ  ନତାସ୍ତସ୍ୟୈ  ନମୋ  ନମଃ  ।
ନମୋ  ଜଗତ୍ପ୍ରତିଷ୍ଠାୟୈ  ଦେଵ୍ୟୈ  କୃତ୍ୟୈ  ନମୋ  ନମଃ  ॥  5 ॥

ୟା  ଦେଵୀ  ସର୍ଵଭୂତେଷୁ  ଵିଷ୍ଣୁମାୟେତି  ଶବ୍ଦିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  6 ॥

ୟା  ଦେଵୀ  ସର୍ଵଭୂତେଷୁ  ଚେତନେତ୍ୟଭିଧୀୟତେ  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  7 ॥

ୟା  ଦେଵୀ  ସର୍ଵଭୂତେଷୁ  ବୁଦ୍ଧିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  8 ॥

ୟା  ଦେଵୀ  ସର୍ଵଭୂତେଷୁ  ନିଦ୍ରାରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  9 ॥

ୟା  ଦେଵୀ  ସର୍ଵଭୂତେଷୁ  କ୍ଷୁଧାରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  10 ॥

ୟା  ଦେଵୀ  ସର୍ଵଭୂତେଷୁ  ଛାୟାରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  11 ॥

ୟା  ଦେଵୀ  ସର୍ଵଭୂତେଷୁ  ଶକ୍ତିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  12 ॥



ୟା  ଦେଵୀ  ସର୍ଵଭୂତେଷୁ  ତୃଷ୍ଣାରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  13 ॥

ୟା  ଦେଵୀ  ସର୍ଵଭୂତେଷୁ  କ୍ଷାଂତିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  14 ॥

ୟା  ଦେଵୀ  ସର୍ଵଭୂତେଷୁ  ଜାତିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  15 ॥

ୟା  ଦେଵୀ  ସର୍ଵଭୂତେଷୁ  ଲଜ୍ଜାରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  16 ॥

ୟା  ଦେଵୀ  ସର୍ଵଭୂତେଷୁ  ଶାଂତିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  17 ॥

ୟା  ଦେଵୀ  ସର୍ଵଭୂତେଷୁ  ଶ୍ରଦ୍ଧାରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  18 ॥

ୟା  ଦେଵୀ  ସର୍ଵଭୂତେଷୁ  କାଂତିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  19 ॥

ୟା  ଦେଵୀ  ସର୍ଵଭୂତେଷୁ  ଲକ୍ଷ୍ମୀରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  20 ॥

ୟା  ଦେଵୀ  ସର୍ଵଭୂତେଷୁ  ଵୃତ୍ତିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  21 ॥

ୟା  ଦେଵୀ  ସର୍ଵଭୂତେଷୁ  ସ୍ମୃତିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  22 ॥

ୟା  ଦେଵୀ  ସର୍ଵଭୂତେଷୁ  ଦୟାରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  23 ॥

ୟା  ଦେଵୀ  ସର୍ଵଭୂତେଷୁ  ତୁଷ୍ଟିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  24 ॥

ୟା  ଦେଵୀ  ସର୍ଵଭୂତେଷୁ  ମାତୃରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  25 ॥

ୟା  ଦେଵୀ  ସର୍ଵଭୂତେଷୁ  ଭ୍ରାଂତିରୂପେଣ  ସଂସ୍ଥିତା  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  26 ॥

ଇଂଦ୍ରିୟାଣାମଧିଷ୍ଠାତ୍ରୀ  ଭୂତାନାଂ  ଚାଖିଲେଷୁ  ୟା  ।
ଭୂତେଷୁ  ସତତଂ  ତସ୍ୟୈ  ଵ୍ୟାପ୍ତ୍ୟୈ  ଦେଵ୍ୟୈ  ନମୋ  ନମଃ  ॥  27
॥



ଚିତିରୂପେଣ  ୟା  କୃତ୍ସ୍ନମେତଦ୍  ଵ୍ୟାପ୍ୟ  ସ୍ଥିତା  ଜଗତ୍  ।
ନମସ୍ତସ୍ୟୈ  ନମସ୍ତସ୍ୟୈ  ନମସ୍ତସ୍ୟୈ  ନମୋ  ନମଃ  ॥  28 ॥

